Nafarroako Parlamentuko Mahaiak, 2016ko apirilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Jokin Castiella Imaz jaunak aurkeztutako galdera, Panaman eta beste zerga paradisu batzuetan zergadun nafarrak ustez egoteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 18an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeari atxikitako foru parlamentari Jokin Castiella lmaz jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan:

Egoitza soziala Panaman daukaten eta, jakin izan dugunez, tributu-zama arintzeko xedez erabiltzen ziren offshore enpresei buruz berriki argitaraturiko informazioak ikusita,

Nafarroako Gobernuak zer informazio dauka Panaman eta beste zerga paradisu batzuetan ondarea izan lezakeen zergadun nafarrik egoteari buruz?

Iruñean, 2016ko apirilaren 12an

Foru parlamentaria: Jokin Castiella Imaz 

